
1. Kap.
St. Peter 1






mi dal digjidi dieđetuvvum læ sist, guđek evangelium digjidi sarnedegje bassevuoiŋa boft, gutte almest vuolgatuvui; maid čieǥosvuođaid engelak halidek gæččat.

13 De damditti boakkanastet din mielladek alemid, lækket čielgosak, ja bigjat buok din doaivvodek aibasrakkan dam arbmoi, mi digjidi addujuvvu Jesus Kristus almostusast.

14 Nuftgo gullolaš manak, allet æle din daiddemættomvuođa audeb himoi mield;

15 mutto dam basse mield, gutte din gočoi, de lækket maida di basse buok din ællemgærdestædek.

16 Damditti čallujuvvum læ: lækket basse; dastgo mon basse læm.

17 Ja jos di su aččen, čuorvvobættet, gutte olbmui allagvuođa bællai gæčakættai duobmemen læ juokke olbmui daǥo mield, de vagjolækket balost din ædnamlaš vagjolæme aige,

18 diettet, atte nokkavaš omiguim, silbain daihe gollin, æppet di læk lonestuvvum din arvotes ællemgærdest, vanhemin digjidi guđđujuvvum,

19 mutto Kristus divras varaiguim, nuftgo mainnetes ja viǥetes labba,

20 gutte auddal galle oidnujuvvum læi, auddal go mailme vuođđo bigjujuvui, mutto gutte dain maŋemuš aigin digjidi almostuvvum læ,

21 guđek su boft Ibmel ala osskobættet, gutte jabmi dillest su bajasčuoǯǯaldatti, ja hærvasvuođa sunji addi, atte din osskodek ja doaivvodek Ibmel ala bigjujuvvu.

